
Umsögn vegna frumvarps til laga um tökugjald vegna fiskeldis í sjó og fiskeldissjóð - 
þingskjal 1134 -  710. mál

Vísað er til erindis Atvinnuveganefndar Alþingis, dags. 22. mars 2019, þar sem óskað er eftir 
umsögn um drög að ffumvarpi til laga um gjald vegna fiskeldis í sjó og fiskeldissjóð.

Sveitarfélagið Fjarðabyggð er hlynnt auðlindagjaldi eldissvæða undir lax- og silungseldi í sjó 
og að sveitarfélögum verði tryggðar tekjur a f  nýtingu eldissvæða. Meginástæða þessa er að 
samfara mikilli uppbyggingu á innviðum og þjónustu þurfa sveitarfélög að bregðast við með 
auknum fjárfestingum s.d. í hafharmannvirkjum. Ljóst er að í sveitarfélögum þar sem 
stunduð er starfsemi þar sem nýting eldissvæða fer fram, mun þurfa sérstakar tekjur til 
innviðauppbyggingar. Sveitarfélagið Fjarðabyggð leggur því til að þau sveitarfélög sem hafa 
nýtingu á eldissvæðum, fái hlutdeild a f  tekjum hins opinbera vegna nýtingar hinna 
sameiginlegu auðlinda.

í frumvarpinu er gert ráð fyrir að 1/3 a f  auðlindagjaldinu renni í sjóð sem sveitarfélögin eigi 
að sækja í til að styrkja innviði og að sjóðurinn verði skipaður þremur aðilum skipuðum af 
ríkisvaldinu. Engin frekari skýring er á þessu í lögunum, en ráðherra falið fullt vald til 
útfærslu með setningu reglugerðar. Þannig á það að vera á valdi ríkisvaldsins, að ákveða hvað 
eru innviðir og jafnframt hvort yfir höfuð verði úthlutað úr sjóðnum. Með þessu fyrirkomulagi 
eru sveitarfélögin send með betlistaf til opinberra embættismanna, sem svo ráða hvort og hvað 
sveitarfélögin geta framkvæmt hverju sinni. Þetta er með öllu ótækt og er í raun aðfor að 
sjálfstæði sveitarfélaganna, sem er þó staðfest í stjómarskrá lýðveldisins. Þá er hvergi gert ráð 
fyrir að gjaldið renni til að byggja upp efitirlit og annað sem til þarf, til þess að rekstur sem 
þessi blómstri og að áhrif hans vinni ekki gegn öðrum matvælaiðnaði á svæðinu. í  dag er 
utanumhald hins opinbera vart til staðar. A f frumvarpinu verður ekki ráðið hvort gjaldið sem 
renna á í ríkisjóð, fari til að styðja við iðnaðinn eða fari í önnur óskyld mál. Þá er rétt að 
benda á í þessu sambandi að enginn starfsmaður frá eftirlitsaðilum er staðsettur í Fjarðabyggð, 
þrátt fyrir að Fjarðabyggð sé með flest úthlutuð tonn til fiskeldis.

Sveitarfélagið leggur til að reiknigrunnur og ákvörðun gjalds, sbr. 3. gr. frumvarpsins, verði 
endurskoðað með hliðsjón a f afkomu greinarinnar í heild. Við þá endurskoðun leggur 
sveitarfélagið til að litið verði til samskonar gjaldtöku og er í Noregi, þar sem gjaldtaka tekur

meira mið a f  afkomu fyrirtækjanna og sveitarfélögin fái jafnffamt þannig hlutdeild af 
gjaldtökunni.

Sveitarfélagið hafnar framsetningu samkvæmt 4.mgr. 7.gr. frumvarpsins, þar sem segir að 
Stjórn Fiskeldissjóð skuli árlega auglýsa opinberlega eftir umsóknum frá sveitarfélögum um 
styrki úr sjóðnum til verkefna sem eru til þess fallin að byggja upp innviði og þjónustu á þeim 
svæðum þar sem fiskeldi í sjókvíum er stundað. Þess í stað telur sveitarfélagið eðlilegt að 
gjöld a f  því tagi sem frumvarpið gerir ráð fyrir, renni óskert til sveitarfélaga, án milligöngu 
ríkisins eða sjóða á vegum ráðuneyta.

Lokaorð

Ljóst er að uppbygging fiskeldis hefiir haft jákvæð áhrif á byggðaþróun, þar sem hún hefur 
fengið tíma og svigrúm til að ná fótfestu. Sveitarfélagið Fjarðabyggð hefur undanfarin ár haft 
umtalsverðar tekjur a f  veiðum og vinnslu á uppsjávarfiski, en þar varð nýlega mikil breyting 
samfara loðnubresti á yfirstandandi vertíð. Því er afar mikilvægt að möguleikum til tekna 
verði fjölgað, sérstaklega þar sem eldissvæði eru innan marka sveitarfélaga.

Fiskeldi hefur haft jákvæð áhrif á atvinnuuppbyggingu á Austurlandi. Á undanfömum ámm 
hefur verið horft til uppbyggingar í greininni innan sveitarfélagsins Fjarðabyggðar, m.a. við 
gerð aðalskipulags og með samráði við greinina og íbúa, sem og stjórnvöld. Afar mikilvægt 
er að fiskeldi nái fótfestu, dafni og þróist í tryggu og stöðugu lagaumhverfi, án þess að 
ótímabærar og óraunhæfar kröfur um gjaldheimtu takmarki vaxtarmöguleika greinarinnar. Þá 
verður að hafa í huga að flest fiskeldisfyrirtæki eru enn í uppbyggingarfasa og ljóst er að 
greinin stendur frammi fyrir verulegri fjárfestingarþörf á næstu árum.

